
Yn Y Dechreuad.
. Beth Ddigwyddod?
. Pwy Yw lesu?
. Cychwyn Yma
. Nid Dw i'n Siwr
. Cysylity A Duw
. Darllen Gair Duw
. Yn Yr Teulu
. Uchod Ar Nerth
. Anrhegion Athos Pawb
. Bedydd
. Rhyfela’r Gelyn
. Tynnu Rhaf
. Be’ ddilwn | Wneud?
. Cymun

Y Garreg Sylfaen

Brwydro
· Rydym yn mynd i edrych ar y frwydr ysbrydol o’n mewn.

· Pa fath o bethau sy’n ein temtio ni? Pam mae pethau sy’n ddrwg mor ddeniadol?  ‘Roedd e’n syniad da ar y pryd.’
· Mae’n hawdd beio rhywun arall – gwneud bwch dihangol o rywun arall!  Mae’r duedd yma yn mynd yn ôl i’r ardd (Gen.3) ... Fy mai i? ...na, byth!
· Hawdd dweud ‘y diafol wnaeth i mi ei wneud e’  (“the devil made me do it ”). Mae dylanwad Satan ar y Cristion wedi ei gyfyngu yn ôl Rhufeiniaid 6:1-14.
Oes sail yn y Beibl i’r darlun (caricature) o ddiafol ar un ysgwydd ac angel ar y llall?
· Mae Duw am i ni anghofio am y gorffennol ac anelu at y dyfodol; mae’r diafol yn osgoi’r dyfodol ac yn canolbwyntio ar y gorffennol.

· Y frwydr go iawn ydy’r frwydr rhwng yr ysbryd (y bywyd newydd) a’r cnawd (yr hen fywyd). 
Y tyndra o geisio gwasanaethu dau feistr (Math.6:24), mae’r porth sy’n arwain i ddistryw yn fwy deniadol i’r cnawd bron yn ddieithriad. Pa eiriau eraill sy gennym am y cnawd a’r ysbryd?

Rhufeiniaid 12:21 – Beth sy’n digwydd pan mae rhywun yn cael ei eni o’r newydd ydy fod yr hen fywyd yn cael ei groeshoelio, ac mae’r person yn cael ei ryddhau o grafangau pechod.  Felly gellir delio a’r awydd i bechu (Rhufeiniaid 6:6). 
(Efallai y gellid trafod antinomiaeth i helpu i daflu golau ar hyn.)
Geiriau Iesu, ‘Mae’r ysbryd yn frwd ond y corff yn wan,’ (Math.26:41) a sylw Paul, ‘Yn lle gwneud  y pethau da dw i eisiau eu gwneud, dw i’n dal ati i wneud y pethau drwg dw i ddim eisiau eu gwneud.’ (Rhufeiniaid 7:19).
· Mae ffrwythau’r cnawd yn arwain i gynnen, ac yn hybu rhaniadau. Tafodwch enghreifftiau o hyn ym mywyd yr eglwys, a beth ddylen ni ei  wneud am y peth.

Nodwedd amlwg i ffrwyth yr Ysbryd yw gofal am fudd pobl eraill - (1 Corinthiaid 13:4-7).

· Cafodd hyd yn oed Iesu ei demtio. Ildio i’r demtasiwn yw’r broblem. Angen canolbwyntio ar yr Ysgrythur – “mae’r ysgrifau sanctaidd yn dweud.”  Roedd Iesu’n defnyddio cleddyf yr Ysbryd, sef yr Ysgrythur (Effesiaid 6:10-17).

Philipiaid 4:8 “...meddyliwch bob amser am beth sy’n wir ac i’w edmygu – am beth sy’n iawn i’w wneud, yn bur, yn garedig, ac yn anrhydeddus – hynny ydy, popeth da ac unrhyw beth sy’n haeddu ei ganmol.” 
· 1 Corinthiaid 10:12-13  “Dydy’r temtasiynau dych chi’n eu hwynebu ddim gwahanol i neb arall. Ond mae Duw yn ffyddlon! Fydd e ddim yn gadael i’r temtasiwn fod yn ormod i chi. Yn wir, pan gewch chi'ch temtio, bydd yn dangos ffordd i chi ddianc a pheidio rhoi mewn.”

